
Ynghylch: Goblygiadau Deddf Cyfraith yr UE a Ddargedwir (Dirymu a Diwygio) 2023 ar gyfer
deddfwriaeth newid hinsawdd

Cafodd Deddf Cyfraith yr UE a Ddargedwir (Dirymu a Diwygio) 2023 Gydsyniad Brenhinol ar 29
Mehefin 2023. Mae'r Ddeddf yn cyflwyno Atodlen sy'n rhestru tua chwe chan darn o gyfraith yr UE a
ddargedwir a fydd yn cael eu dirymu ar 31 Rhagfyr 2023. Cawsom ar ddeall bod llawer o'r
ddeddfwriaeth a restrir yn yr Atodlen yn ymwneud & materion amgylcheddol. Byddwch yn
gwerthfawrogi bod hyn yn codi pryderon sylweddol i'r Pwyllgor.

Yn 6l y Ddeddf, gall Gweinidogion y DU a Gweinidogion Cymru esemptio unrhyw un o gyfreithiau'r
UE a ddargedwir a restrir yn yr Atodlen cyn 31 Hydref 2023. Mewn meysydd polisi datganoledig, gellir
cyflawni hyn naill ai gan Weinidogion Cymru yn gosod rheoliadau yn y Senedd neu gan Weinidogion
y DU yn gosod rheoliadau yn Senedd y DU. Byddai'r ail o'r dulliau hyn yn osgoi Llywodraeth Cymru
a'r Senedd.

Yn eich gohebiaeth a'r Pwyllgor Deddfwriaeth, Cyfiawnder a'r Cyfansoddiad, dywedodd y Cwnsler
Cyffredinol mai asesiad Llywodraeth Cymru yw nad oes problemau amlwg i feysydd o fewn
cymhwysedd datganoledig sy'n deillio o ddirymu'r offerynnau a restrir yn yr Atodlen. Dywedodd
hefyd nad ydynt yn gweld yr angen ar hyn o bryd i arfer pwerau o'r fath ac nad oes ganddynt
gynlluniau presennol i'w defnyddio.

Nodwn na chafodd gwelliannau a gynlluniwyd i sicrhau na fyddai safonau amgylcheddol yn atchwelyd
eu derbyn yn 'y cyfnodau seneddol terfynol.

’?E// Senedd Cymru

Welsh Parliament


mailto:SeneddHinsawdd@senedd.cymru
mailto:SeneddClimate@senedd.wales

O ystyried y brys i flaenoriaethu diogelu'r amgylchedd a mynd i'r afael a'r heriau a ddaw yn sgil newid
hinsawdd, byddem yn ddiolchgar am eglurder o ran eich bwriadau ynghylch y ddeddfwriaeth a
gynhwysir yn yr Atodlen:

e Aallwch chirannu a'r Pwyllgor hwn asesiad Llywodraeth Cymru o gyfraith amgylcheddol yr UE
a ddargedwir a restrir yn yr Atodlen?

e Pa effaith y bydd dirymu cyfraith yr UE a ddargedwir a restrir yn Atodlen 1yn ei chael ar
gyfraith amgylcheddol yng Nghymru?

e A allwch roi sicrwydd na fydd dirymu cyfraith amgylcheddol yr UE a ddargedwir a restrir yn yr
Atodlen yn arwain at lai o ddiogelu i'r amgylchedd yng Nghymru?

e Suty gellir cysoni dirymu Atodlen 1 ag uchelgais hirdymor Llywodraeth Cymru i gynyddu
safonau ar ol Brexit?

e Ayw Llywodraeth Cymru wedi cynnal ymgynghoriadau ffurfiol neu anffurfiol a rhanddeiliaid
ynghylch effaith bosibl dirymu cyfraith yr UE a ddargedwir a restrir yn yr Atodlen i'r Ddeddf?

e Sut ydych chi'n bwriadu sicrhau ymgysylltu ac ymgynghori parhaus a rhanddeiliaid wrth
weithredu'r Ddeddf, yn enwedig mewn perthynas ag unrhyw welliannau, esemptiadau neu
addasiadau posibl i'r Atodlen?

e Avyw Llywodraeth Cymru yn bwriadu cyflwyno deddfwriaeth neu reoliadau newydd i ddisodli
unrhyw gyfraith yr UE a ddargedwir a fydd efallai'n cael ei dirymu o dan y Ddeddf? Os felly,
beth fydd y broses a'r amserlen ar gyfer hyn?

Rydym yn parhau i fod yn bryderus iawn am effaith Deddf Cyfraith yr UE a Ddargedwir ar
ddeddfwriaeth amgylcheddol. O ystyried yr amseriadau sy'n codi o'r Ddeddf, byddem yn ddiolchgar
o gael ymateb cyn diwedd mis Awst i'n galluogi i drafod y mater ymhellach yn ein cyfarfod cyntaf yn
nhymor yr hydref.

Yn gywir

Llyr Gruffydd AS,
Cadeirydd Pwyllgor Newid Hinsawdd, yr Amgylchedd a Seilwaith

Croesewir gohebiaeth yn Gymraeg neu Saesneg.

